
КІРІСПЕ

«Халық – тарих толқынында» атты бағдарлама ауқымында кеңестік кезеңнен мұра болып қалған көптеген шешілмеген түйткілдерді, соның ішінде ұлттық мəселесін жаңаша зерттеу қажеттілігі туындайды. Тек ұлт мəселесінің ғана емес кез келген оқиға жəне үдерістің тарихын зерттемес бұрын ең алдымен оны тарихнамалық тұрғыда талдау қажет, өйткені тарихнама ғылым саласы ғана зерттелмеген тұстарын, зерттеу методологиясы мен бағыттарын анықтап береді. Тарихнаманы тарих ғылымының айнасы іспеттес оның өткеніне, қазіргісіне баға беріп, келешегін болжайды. Жаңа форматтағы көп томдық Қазақстан тарихы дайындауда оныңтарихнамасынабасаназараударған жөн.

Көп ұлтты Қазақстандағы ұлт мəселесінің, ұлтаралық қатынастарының, олардың саяси, əлеуметтік, экономикалық, мəдени жағдайының жоғары дəрежеде болуы ел ішіндегі саяси тұрақтылықтың, бейбіт өмірдің, дамудың кепілі екені белгілі. Елбасы Нұрсұлтан Назарбаев 2014 жылдың 18 қаңтарындағы «Қазақстан жолы – 2050: бір мақсат, бір мүдде, бір болашақ» атты Қазақстан халқына арналған кезекті Жолдауында Мəңгілік Ел ұлттық идеясын бастамасын көтеріп, оның «жалпы қазақстандық ортақ шаңырағымыздың ұлттық идеясы» болып саналатындығын қадап айтты [1]. Қазақ халқының ғана емес республикада өмір сүретін барлық ұлт өкілдерінің тілі мен дінінің əртүрлілігіне қарамастан мүддесінің, мақсатының, болашағының бір екендігін, яғни халықтардың өзара түсіністігі, сыйластығы, соның негізіндегі бейбітішілік пен тұрақтылық басты мемлекеттік құндылық болып табылатындығынакөзжеткізілуде. Уақытөткен сайынұлтаралықтатулық арқылыҚазақстанныңтəуелсіздігінығайып келеді.

Саяси, идеологиялық ерекшелігіне орай «жабық есік» саясатын ұстанған кеңестік тоталитарлық жүйе тұсындағы қазақ ұлтының, республиканы мекендеген өзге де халықтардың ұлттығын, мəдениетін, тілін, ділін, дінін, өзін-өзі қорғауы «кеңестік халықтың» құрамдас бөліктері ретінде социалистік құрылыс тұсында сақтап қалуы күрмеуі қиын күрделі мəселелердің бірі болғандығы белгілі. Қазіргі ұлт саясатымен кеңестік коммунистік ұлт саясатын мүлде салыстыруға келмейді. Кеңестік мемлекеттің 70 жылдан аса үстемдік еткен коммунистік ұлт саясатының салдары жекелеген адам-

дардың тағдырына ғана емес, тұтастай ұлттарға, олардың саяси, əлеуметтік-экономикалық, мəдени, рухани дамуына зардапты ықпалын тигізді. Қазақ халқы мен өзге де этностардың ұлттық мүддесі большевиктер партиясы тарапынан қасақана, түбегейлі бұрмаланды. Коммунистердің қолдан жасаған ұлт саясатының салдарынан қазақ ұлты жойылып кетудің аз-ақ алдында тұрды. Ресми мəліметтер бойынша ХХ ғасырдың алпысыншы жылдары қазақтарбарлықҚазақстанхалқыныңнебəрі28%-ын құрағаны аян.

1917-1955 жылдарды қамтитын кезеңдегі ұлт мəселесінің тарихы кешенді түрде зерттелгенімен, кеңестік зерттеушілері тарапынан лениндік ұлт саясаты теориялық, таптық тұрғыда қарастырылды. Тəуелсіз қазақстандық тарихшы-зерттеушілер большевиктік ұлт тарихы мəселелерін жаңа тарихи сана тұрғысында қарастырып, өркениеттік, жаңа тарихи ұстанымдар ауқымында ұлттық мүдде тұрғысында тың көзқарастар танытуда. Алайда мəселенің тарихнамасы арнайы зерттеу нысанына айнала қоймады. Сондықтандамақсатымен міндеттеріəртүрлі осы тарихнамалық деректерді қайта қарау, салыстыру, жаңа сыни талдаудан өткізу ғылым үшін ғана емес, кеңестік өзгерістердің темірдей құрсауынан əзер аман қалған қазақ халқы үшін, оның болашаққа жасаған əрбір жаңа қадамын көру үшін де маңызы зор. Сонымен қатар қазақ халқының тоталитарлық жүйенің қалыптасуы мен дамуы кезеңіндегі қасіретті жағдайды басынан өткеруінің алғышарттарын, себеп-салдарын тарихи, ғылыми түрде зерттеудің жайкүйін айқындап, болашақ тəуелсіз дамуымызға қажетті тұстарын анықтаудағырөліерекше.

Кеңестік билік тұсындағы ұлт мəселесінің пролетарлық интернационалистік табиғатын аша отырып, аграрлық, индустриалдық, мəдени жəне саяси өзгерістер тұсындағы лениндік ұлт саясатының 1917-1955 жылдар арасындағы даму үрдістерін тарихнамалық тұрғыдан зерттелу ерекшелігіне баға беру отандық тарих ғылымындағы олқылықтың орнын толтыруға талпыныс жасау ғана емес, сонымен қатар егемен елдегі саяси тұрақтылықты, ұлттық, конфессиялық, рухани толеранттықты сақтап қалуға септігін тигізері сөзсіз. Осы орайда қазан төңкерісінен қазіргі күнге дейінгі ұлт мəселесінің əрбір тарихи кезеңдерге байланысты тарихнамалық деректерді талдап, таразылап, əлі де зерттелуді қажет ететін мəселелерді жаңа ғылыми жетістіктер тұрғысынан айқындаудың

қажеттілігі дау тудырмайды. Тарихынан сабақ алатын халық үшін оның ұлт ретінде даму кезеңдерін талдауға арналған зерттеулерді сарапатап, олардың ғылымға қосқан үлесіне баға беру арқылы жалпы зерттелу деңгейінанықтауөзекті болыптабылады.

Тақырыптың зерттелу деңгейі. 1917-1955 жылдардағы Қазақстандағы ұлт мəселесінің тарихнамасын былай қойғанда жалпы кеңестік ұлт саясатының тарихы күні бүгінге дейін отандық тарих ғылымында арнайы зерттелу нысанына айналып, кешенді түрде таразыланған емес. Тоталитарлық жүйе тұсындағы кеңестік ұлт мəселесінің даму үрдістерін көрсететін, оның шынайы демографиялық, этникалық жəне шаруашылық қырларын қарастырған тарихи зерттеулер тек тəуелсіздік жылдарында ғана жарық көре бастады [2]. 1917-1955 жылдардағы кеңестік Қазақстанның ұлт мəселесінің тарихын ашып көрсететін мерзімді басылымдарды жүйелі зерттеген енбектер де «кеңестік кезеңде де, онан кейінгі уақытта да» [3,5б] жазылмай келді. Оның себептерінің бірі ұлт мəселесінің Ленин, Сталин тұсында кеңестік социалистік құрылысты орнату жолындағы идеологияның, саясаттың «құрамдас бөлшегі» ғана болып, интернационализм идеясының негізі бойынша ұлттың «өтпелілігінде», қоғамдық өзгерістерді жасайтын ұлт емес, езілген таптар деген тұжырымның үстем болуына байланысты болатын. Соның салдарынан «социализмнің толықтай жеңісі», «мəдени революция», «азамат соғысы», «жер-су», «аграрлық», «индустриалдық», т.б. да өзгерістер, ондағы «табыстар» тек жұмысшы, шаруа таптарының мүддесі тұрғысынан қарастырылып, барлық өзгерістерге «таптық» таңба басылды. Дегенмен де проблеманың зерттелу деңгейін арнайы талдамаса да тарихнамалық тұрғыда өзіндік салиқалы пікір білдіріп, қомақты ой толғап, дəйекті тұжырым жасаған зерттеулер кездеседі. Сондай зерттеулердің бірі Қазақстандағы 1956-1991 жылдар аралығындағы ұлт мəселесінің тарихнамасын талдаған З.С. Батпенованың кандидаттық диссертациясы [4] болып саналады. Бұл зерттеу отандық тарихнама ғылымындағы ұлт мəселесін зерделеген алғашқы жəне соңғыеңбекболды.

ХХ ғасырдың 90 жылдарының басынан басталатын Қазақстан мемлекетінің тəуелсіздік кезеңі 30 жылдардың ортасынан бері «бірқалыпты» дамып кележатқан кеңестіктарихнаманың «тыныштығын» бұзғаны белгілі. Бұл кезең «ұрпақтар сабақтастығын» алға қойып, ендігі жерде кешегі «қарсыластар», «жаулар» ойлары, зерт-

теулері, еңбектері қатар жарыққа шыға бастады. Сондай туындылардың қатарына тарихшы-зерттеуші З. Майданалінің [5] еңбегін жатқызуға болады. Автор ұлт мəселесінің зерттелуін арнайы талдамаса да проблеманың зерттеу бағыттарына тоқталды. Осы орайда тарихшының Қазақстан тарих ғылымындағы зерттелу деңгейі қазақстандық ғылымды дамытатын, ХХ ғасырдың 20-30 жылдарындағы аграрлық, жер-су реформаларының кеңестік сипатының қазақ этносының даму жүйесіне қайшы келетін тұстарын ашып көрсететін, тарихи айналымнан шығып қалған «С.П. Швецов, М.Г. Сириус, А.Н. Донич, Е.А. Полочанский, А. Челинцев, В. Скороспешкин жəне тағы басқа зерттеушілердің» еңбектері арқылыкөрінетінітуралытұжырымы салмақты.

Тарихшы-ғалым З.А. Алдамжаров ХХ ғасырдың 30 жылдарында Н. Тимофеев, Т. Рысқұлов секілді көптеген авторлардың «қызықты да тартысты» екпінді мақалаларында Қазақстан жəне қазан төңкерісі жайлы материалдарға тарихнамалық талдау болғанын, оның жалғасы соғыстан кейінгі алғашқы он жылдықта жалғасын тапқаны жайында жазды [6]. Кейінгі жылдары Н.Н.Нүсіпбеков, С.Н. Покровоский, Б.А. Төлепбаев, С.Б. Бейсембаев, С. Зиманов, Г.Ф. Дахшлейгер, П.М. Пахмурный, А.Б. Тұрсынбаев, М.К. Қозыбаев, Р.Б. Сүлейменов, К. Нұрпейсов, В.К. Григорьев, В.И. Коршунов, С.Б. Баишев, Н. Киікбаев жəне т.б. осы мəселеге өз үлестерін қосқандығын көрсетті. Алайда аталмыш ғалымдардың коммунистік идеологияға сəйкес тұжырым жасағандары назар аудартады. Зерттеуші-ғалымдардың В.И. Лениннің, коммунистік партияның қазақ өлкесіндегі кеңестік ұлттық мемлекеттілікті, социалистік экономиканы, мəдениетті құру, оны дамытудағы, ұлт мəселесін шешудегі лениндік идеяның салтанаты, далалық өлкедегі социалистік революцияның жеңісі, ол бүкілресейлік үдерістің заңды жалғасы екендігі туралы пайымдаулары ашып көрсетілді [7]. Сонымен қатар Н. Киікбаев еңбекші бұқараның күрес тарихының маркстік-лениндік негізін қалауға Ə. Жангелдин, П. Кобозев, С. Сейфуллин, В. Радус-Зенкович, Т. Рыскулов, О Жандосов, П. Виноградов, С. Мендешев, С. Асфендиаров, П. Варламов, О. Исаев, Н. Нұрмақов, Т. Бокин, А. Асылбеков, А. Розыбакиев, М. Масанчи, А. Əйтиевтің үлес қосқандығын да атап өтті [7, 82 б.]. Ғалым олардың жұмыстарына тəн ортақ кемшіліктердің бірі ретінде терең кəсіпқойлық, теориялық даярлықтың мардымсыздығын, дерек базасының əлсіздігін, сонымен

бірге зерттеу мəселесінің анық еместігін атады [7, 83 б.]. Ғалымның еңбегі кеңестік республикадағы ұлт саясатының тарихын зерттеуде методологиялық бағыт бағдар көрсетеді, əрі осы мəселені қарастырғанзерттеушілердіңшығармаларына баға беруде мұрындық болаалады.

Кеңестік кезеңде жарық көрген ұлт мəселесінің тарихын баяндауға арналған іргелі зерттеулерде мəселенің тарихнамасына шолу жасалды. Мəселен, С. Бейсембаевтың өз заманында тың ғылыми тұжырымдары мол деп саналған шығармасынан проблеманың кеңестік кезеңде зерттелу деңгейін байқауға болады. Автор Орта Азия мен Қазақстан аймағының «артта қалған» халықтарының капиталистік емес жолмен дамуының лениндік ілімініңтарихи тəжірибесінің жүзеге асу проблемасына, осы өлкедегі партиялық, мемлекеттік құрылыстағы Орталық партия комитетінің басшылық рөліне өз зерттеулерін М. Жүнісов, П.М. Алампиев, С.Е. Толыбеков, Л.А. Рахлис, М.Г. Исаева, Д. Кішібеков, Г.Ф. Дахшлейгер, М. Шаумян секілді көптеген кеңестік авторлар арнағандығы жөнінде жазды [8, 11-12 б.]. Сонымен қатар ғалым Қазақстандағы пролетарлық диктатура аясында жүрген лениндік ұлт саясаты, контрреволюциялық қарсылыққа қарсы күрес, экономикадағы, мəдениеттегі социалистік өзгерістер, тағы да басқа лениндік идеялардың тəжірибеде жүзеге асуы тақырыптарына С.А. Нейштадт, Н. Киікбаев, С. Баишев, С.Н. Покровский, Т. Елеуов, А.Б. Тұрсынбаев, А.Н. Нүсіпбеков, Р.Б. Сүлейменов, Х.И. Бисенов т.б. авторлардың еңбек арнағанын атап өтті [8, 16-17 б.]. Еңбектердің мазмұны маркстік-лениндік идеологияның қазақ өлкесіндегі социалистік құрылысты орнатудағы əлеуметтік-экономикалық проблемалары, социализмнің жеңісі, лениндік ұлт саясатының салтанат құруы, ұлттар бірлігі, халықтар достығы мен олардың интернационалдық одақтастығы туралы екендігін ашып көрсетті. Кеңестік-большевиктік биліктің алғашқы жылдарында ұлт мəселесінің, ұлтаралық қатынастың теориялық түйіткілдерінің шешімін табу дəрежесін көрсететін мақалаларды негізінен партиякеңес қызметкерлерінің жазғанындығына назар аударды. Сол себепті мақалалардың идеологиялық ұстанымдары мықты болғанымен теориялық-методологиялық деңгейінің төмен болғандығы туралы бүкпесізжазды.

Кеңестік кезеңде отандық тарихнама ғылымының кенже дамып, тарихнамалық зерттеулердің көбінесе орталықта жарияланғандығы

мəлім. Дегенмен де кеңестік Қазақстан тарихының тарихнамасын талдаған бірлі жарым еңбектердің дүниеге келуіне республикадағы ғалымдар, соның ішінде Г.Ф. Дахшлейгер мұрындық болды. Ғалым-тарихшы жəне тарихнамашы Г.Ф. Дахшлейгер өзінің «В.И. Ленин и проблемы казахстанской историографии» атты зерттеуінде кеңестік Қазақстан тарихнамасының бірқатар проблемаларын талдау барысында ұлт мəселесінің зерттелу деңгейіне де тоқталып өткен [9]. Автор ұлт мəселесінің Лениннің шығармашылық мұрасынан ерекше орын алғандығын, «пролетариаттың көсемінің» аталмыш мəселені тарихи тұрғыда қарастырғанына баса назар аударды. Г.Ф. Дахшлейгер еңбегінде қазақстандық лениниананың кеңестік жəне дүниежүзілік лениниананың ажырамас бөлігі ретінде тек 1969-1970 жылдары қалыптасқандығы туралы тұжырым жасады. Оның қалыптасуына отандық тарих ғылымында С. Баишев, С. Бейсембаев, С. Зиманов, С. Покровский, Т. Ашимбаев, К. Бейсембиев, Н. Киікбаев жəне басқалардың үлес қосқандығын атап айтты. Соның нəтижесінде отандық тарихнама ғылымының Ленин жəне Қазақстан тақырыбындағы, оның түрлі аспектілерін қарастыратын зерттеулері жарық көруімен толыға түскендігін көрсетті [9, 8-9 б.]. Автор Орта Азия мен Қазақстан халықтарының капиталистік сатыға соқпай социализмге өту тəжрибесі, оның ұлт мəселесіне, экономикаға, мəдениетке, пролетариат диктатурасының орнауына əсері мəселелерінің М. Жүнісов, Б. Богоутдинов, А. Нүсіпбеков, А. Тұрсынбаев, К. Қаракеев, А. Алтмышбаев, А. Росляков, С. Раджабов, В. Шерстобитов, В. Непомнин, Р. Аминова, Ж. Ташлиев, В. Козачковский, Б. Лунин, С. Бейсембаев, К. Житов, Х.Турсунов, Д. Кішібеков, М. Сужиков, Р. Абдушукуров, Х. Иноятов, Б. Амантаев, Р. Сүлейменовтың жəне т.б. монографияларында жан-жақты қарастырғандарын атап өтті

[9, 125-126 бб.].

Айта кетерлік аса маңызды жайт, большевиктік ұлт саясаты, оның салтанат құруы, КСРО-дағы ұлтаралық қатынастар, социализм тұсындағы ұлттардың жақындасуы, интернационалдық тəрбие мəселелері көбінесе заңтанушылар мен заңгерлердің еңбектерінен көрініс тапты. Сондай ғалымдардың кейбіреулері мəселенің зерттелу дейгейіне үстірт болса да тоқталып өткен. Мəселен, республикағабелгілі ғалым, танымал заңгер С.З. Зиманов өз зерттеулерінде жəне өзге авторлармен бірігіп жазған еңбектерінде кеңестік ұлт мəселесінің Т. Елеуов, М. Сапарғалиев,

Г. Тайманов, С. Сартаев, А. Туганбаев, А. Мұхтаров жəне С. Досымбеков зерттеулері арқылы көрініс тапқанын, ал кейбір зерттеушілердің бұл мəселеге тереңірек қарай бастағаны туралы пікіртанытты [10].

1917-1955 жылдардағы Қазақстандағы ұлт мəселесінің кейбір аспектілеріне шет елдік зерттеушілердің еңбектері арналды [11]. Дж. Уилер, Р. Пайпс, В. Коларз, А.Парк, Р. Конквест, Л. Снайдер, В. Канолли, Коларц, Х. Сетон Уотсон, З. Бзежинский, К. Фридрикс, Х. Арендт кеңестік ұлт аймақтардағы, соның ішінде Қазақстандағы ұлт саясатының мəнін антидемократиялық деп ашып көрсетті.

Осылайша, көріп отырғанымыздай 1917-1955 жылдардағы Қазақстандағы ұлт мəселесінің тарихнамасын талдаған зерттеулер ғылымнан орын алмаған. Мəселенің зерттелу деңгейіне шолулардыңөздері аталмыш проблеманы қарастырғантарихи шығармалардың барлығында бірдей жасала бермеген. Мұның өзі біз зерттеп отырған ұлт мəселесінің тарихнамасы арнайы зерттеу нысанына айналып, соған сəйкес тарихнамалық тұжырымдардың түйінделмегендігін дəйектейді. Бұл 1917-1955 жылдардағы республикадағы ұлт мəселесінің зерттелу деңгейін айқындап, болашақта зерттелуге тиістұстарын анықтау қажетдегендібілдіреді.

Зерттеудің деректік негізін 1917 жылдан бастап бүгінгі күнге дейінгі кезеңде жарияланған, жазылған, 1917-1955 жылдар аралығындағы Қазақстандағы ұлт мəселелері қарастырылған, оның теориялық жəне методологиялық, тарихи тұстарын зерттеген ғылыми мақалалар, іргелі еңбектер, монографиялар, ұжымдық, қорытындылаушызерттеулер құрайды.

Негізгі жəне басты тарихнамалық деректер қатарына Қазақстандағы аталмыш кезеңдегі ұлт мəселесін зерттеу нəтижесінде жарық көрген тарихшызерттеушілердің монографиялық шығармалары жатады. Екінші кезектегі деректер тобын көрсетілген кезеңдегі ұлт мəселесін зерттеуге əр кезеңде үлес қосқан қазақстандық зерттеушілердің мақалалары құрайды. Деректердің үшінші тобына 1917-1955 жылдардағы Қазақстандағы ұлт мəселесін арнайы зерттеген диссертациялық жұмыстарды жатқызуға болады. Төртінші топты мəселені арнайы қарастырмағанымен аталған кезеңдегі ұлт мəселесі бойынша салмақты ой қорытып, тұжырымдар мен тұжырымдамаларды қалыптастыруға ат салысқан зерттеушілердің еңбектері құрайды. Енді осы деректерді 1920-1930 жыл-

дары, 1940-1980 жылдардың бірінші жартысындағы, тəуелсіздік жылдардағыдеп үш тарихнамалықкезеңгебөліпкөрсетейік.

ХХғасырдың 20-30 жылдарындағы қазақ қоғамындағы ұлт мəселесінің талас тудырған, шиеленіске, тіптен саяси репрессияны қолдануға алып келген əрекеттердің басында тұрған О. Исаев, И. Мұстамбаев, О. Жандосов, С. Нүрпеисов, А. Лекеров, И. Кабулов, А. Асылбеков, Н. Нұрмақов, С. Меңдешев, Ф.И. Голощекин, С. Сейфуллин, І. Құрамысұлы, Т. Рысқұлұлы, С. Брайнин, Ш. Шафиро, т.б. қоғам қайраткерлерінің мақалалары, жеке еңбектері, сонымен бірге Сталинге, қазақ республикасының басшыларына ашаршылық апаты тұсында жазған хаттары да маңызды тарихнамалықдерекретіндепайдаланылғанын атап кеткен жөн.

ХХғасырдың соғысқа дейінгі жəне онан кейінгі жылдары, 1970-1980 жылдардың 1 жартысында ауыл шаруашылығын жаппай ұжымдастыру, индустриаландыру, кеңестендіру, мəдени революция секілді ұлт мəселесінің ажырамас бөліктеріне тікелей

қатысты теориялық мəселелерді зерттеген А.Н. Нүсіпбеков, Г. Абишев, Х.Г. Айдарова, Е. Бекмаханов, С.В. Юшков, А.Б. Тұрсынбаев, З. Ысмагұловтың еңбектеріжарық көрді. Олардаалдыңғы жылдардағы идеологиялық ойлар, тұжырымдамалар тікелей жалғасын тауып, концептуалдық тұжырымдар берік орнықты. Осындай үрдіс М.С. Жүнісов, М. Сужиков, А. Нұрқанов, С.А. Нейштадт, Н.К. Киікбаев, А.Е. Ержанов, С.З. Зиманов, А. Тұрсынбаев, Г.Ф. Дахшлейгер, С.Н. Покровский, Н. Жандилдин, К. Нұрпейсов секілді зерттеушілердің шығармаларынан орын алды. Ал 1980 жылдардың 2 жартысынан 1992 жылдар аралығында жарияланған еңбектердің алдыңғы кезеңдердегі туындылардан айырмашылығы жоқтың қасы еді. Н. Жандилдин, Э.В. Тадевосян, М.Қ. Қозыбаев, Р.Б. Сүлейменов, А.Б. Тұрсынбаев, Ж.Б. Əбілқожин, М.С. Бурабаев секілді зерттеушілер кеңестік идеологияның тұжырымдарын, дамытып, ұстанымдарыннығайты.

Қазақстан тəуелсіздік алған жылдары ұлт мəселесінің даму үрдістерін əртүрлі аспектіде С.З. Зиманов, Ж.К. Қасымбаев, М.К. Қозыбаев, Д. Кішібеков, М. Қойгелдиев, Т. Омарбеков жəне т.б. зерттеушілер зерттеді. Олар 1917 жылдан кейінгі тарих «ұлт саясатының» түбірімен еркіндікте еместігін, оның революция шешімдеріне «бодан» болып, кеңестік ұлт саясатының геноцид, этноцит, ашаршылық, саяси т.б. да өзгерістерге алып келгеніндігін дəлелдеді. Лениндік ұлт саясатының табысты жүрмегенін осы ав-

        Помощь Обратная связь 
        Вопросы и предложения Пользовательское соглашение Политика конфиденциальности
      

    

  


  

    
      
      Ограничение

    

      
    

      Для продолжения скачивания необходимо пройти капчу:

      
      
        

        

        
          
        

      


    


  


  

  
  
  
    
    
    
    
    
  

  
  
  


     

  

  
  
  

  


  

  
  
    
  

